
Assalamualaikum warahmatullahi wabarakatuh dan salam sejahtera,

Koperasi yang berdaya tahan bukan 
sekadar mampu menyesuaikan diri 
dengan perubahan, tetapi berupaya 

memimpin perubahan

Alhamdulillah, setinggi-tinggi kesyukuran dipanjatkan ke hadrat Allah SWT 
kerana dengan limpah rahmat dan izin-Nya, Majalah Dimensi Koop Bil. 87 sekali 
lagi berjaya diterbitkan sebagai wadah perkongsian ilmu, idea dan maklumat 
yang menyokong pembangunan serta pemerkasaan gerakan koperasi di 
Malaysia.

Dunia hari ini bergerak pantas, dipacu oleh perkembangan teknologi, perubahan 
ekonomi serta jangkaan masyarakat yang semakin dinamik. Dalam persekitaran 
yang sentiasa berubah ini, gerakan koperasi perlu terus memperkukuh daya 
tahan, mengamalkan tadbir urus yang baik serta berani meneroka pendekatan 
baharu agar kekal relevan dan berdaya saing. Keupayaan untuk menyesuaikan 
diri bukan lagi sekadar satu kelebihan, malah menjadi prasyarat penting dalam 
memastikan koperasi terus berkembang dan memberi manfaat kepada anggota, 
komuniti serta negara.

Seiring dengan aspirasi tersebut, Dimensi Koop Bil. 87 
membawakan pelbagai artikel yang mengupas isu-isu 
semasa berkaitan pembangunan gerakan koperasi. 
Antaranya ialah usaha memupuk budaya berkoperasi 
dalam kalangan generasi muda, penerapan 
teknologi digital melalui pengkomputeran awan, 
pemerkasaan perusahaan sosial, cabaran mengurus 
tenaga kerja Generasi Z, kepentingan pembiayaan 
strategik menerusi Tabung Modal Pusingan 

Suruhanjaya Koperasi Malaysia (TMPSKM) serta 
beberapa artikel lain yang turut dimuatkan 
dalam keluaran kali ini.

Justeru, diharapkan setiap artikel yang 
disajikan bukan sahaja dapat menambah 
pengetahuan, malah mencetuskan idea 
baharu dan menjadi sumber inspirasi 
kepada pembaca dalam 
memperkukuh pengurusan serta 
memacu pembangunan koperasi 
secara lebih mampan. Akhir kata, 
semoga setiap perkongsian yang 
dimuatkan dalam edisi ini dapat 
dimanfaatkan sepenuhnya oleh para 
pembaca dan menjadi pemangkin 
kepada penghasilan idea-idea 
baharu yang mampu memperkukuh 
lagi pembangunan gerakan 
koperasi di negara ini.

Selamat membaca.

Mohd Zaib bin Mat Yunus

KETUA EDITOR

